
దెసలకు వేంచేసి తిమిరసంతతుల 

పసగరగొనియెడు భానుచందమునఁ 

బరమతవాదులఁ బరపి యచ్చోటి 

ధరణీశ్వరుల శిష్యతములఁ జేయుచును 

బాయనికడఁక నుద్భటశిష్యవరుల 

నాయాయితిరుపతు లందునిల్పుచును 

వెలయ నీరీతి దిగ్విజయంబు చేసి 

యిల వలగొని యిట్టు లేతెంచుచుండ 

సార కాశ్మీరదేశమునందునున్న 

శారదాపీఠదేశమున కే తేర 

శారదానారదసంకాశ యైన 

శారద యప్పు డాసంయమీంద్రునకు 

నెదు రేగి పదముల కెరగి నుతించి 

ముదమున నిజవాసమునకు నేతేర 

రామానుజుండు శారదఁ జూచి యేమి 

నామీఁద నీ వింత నంటుజేసెదవు 

అన విని వాణి యిట్లనియె నోమౌని 

వినవయ్య జగదేకవిఖ్యాతచరిత 

మునుపొక  శ్రుతివాక్యమునకు శంకరుఁడు 

వనమాలి కపిగుదవర్ణ నేత్రుండు

